
JAMOAVIY VA 
YAKKAKURASHCHI 
PROFESSIONAL SPORTCHILAR 
MOTIVATSIYASINING IJTIMOIY-
PSIXOLOGIK FARQLARI
Qaimova Gulmira Uchqun qizi
O‘zbekiston Davlat sport akademiyasi huzuridagi
Jismoniy tarbiya va sport bo’yicha mutaxassislarni qayta tayyorlash
va malakasini oshirish instituti 1-kurs tayanch doktoranti

Annotatsiya: Ushbu maqolada jamoaviy va yakkakurash sportchilar motivatsiyasining ijtimoiy-psixologik xususiyatlari 
ilmiy adabiyotlar asosida tahlil qilinadi. Motivatsiyaning tarkibiy komponentlari, yosh, jins, sport turi va ijtimoiy muhit bilan 
bog‘liqligi yoritilgan. Shuningdek, trener-sportchi munosabatlari va ichki hamda tashqi motivlarning sport natijalariga ta’siri 
ko‘rib chiqilgan.

Kalit so‘zlar: sport motivatsiyasi, ijtimoiy-psixologik xususiyatlar, jamoaviy sport, yakkakurash, ichki motivatsiya, tashqi 
motivatsiya, trener-sportchi munosabatlari, sport psixologiyasi.
Abstract: This article analyzes the socio-psychological characteristics of motivation in team and individual athletes based 
on scientific literature. The structure of motivation, its relation to age, gender, type of sport, and social environment are 
examined. Special attention is given to coach-athlete interaction and the impact of intrinsic and extrinsic motivation on 
sports performance.

Key words: sports motivation, socio-psychological characteristics, team sports, individual sports, intrinsic motivation, 
extrinsic motivation, coach-athlete relationship, sport psychology.
Аннотация: В статье анализируются социально-психологические особенности мотивации спортсменов командных 
и индивидуальных видов спорта на основе научной литературы. Рассматриваются структура мотивации, её зави­
симость от возраста, пола, вида спорта и социальной среды. Особое внимание уделяется взаимодействию тре­
нера и спортсмена, а также влиянию внутренней и внешней мотивации на спортивные результаты.

Ключевые слова: мотивация спортсменов, социально-психологические особенности, командные виды спорта, 
индивидуальные виды спорта, внутренняя мотивация, внешняя мотивация, отношения тренера и спортсмена, 
спортивная психология.

KIRISH
Zamonaviy sport psixologiyasida sportchilarning motivatsiyasi ularning sport faoliyatidagi muvaffaqi

yatini belgilovchi asosiy omillardan biri hisoblanadi. Motivatsiya shaxsning ehtiyojlari, qiziqishlari, maqsadlari 
va emotsional holatlari bilan bog‘liq murakkab psixologik tizim sifatida namoyon bo‘ladi. Ayniqsa, professional 
sportda yuqori natijalarga erishish motivatsion jarayonlarning samarali tashkil etilishiga bevosita bog‘liqdir. 
Jamoaviy va yakkakurash sport turlarida motivatsiya mazmuni va yo‘nalishi o‘ziga xos xususiyatlarga ega. 
Jamoaviy sportchilarda ijtimoiy omillar va muloqot ustun bo‘lsa, yakkakurash sportchilarida shaxsiy rivojlanish 
va ichki motivatsiya kuchliroq namoyon bo‘ladi. Shu sababli, sport motivatsiyasini ijtimoiy-psixologik nuqtai 
nazardan o‘rganish dolzarb ilmiy muammo hisoblanadi.

MAVZUGA OID ADABIYOTLAR SHARHI
Sportchilarning motivatsiyasi muammosi zamonaviy sport psixologiyasida markaziy o‘rin egallab, u shaxs 

faoliyatining ichki mexanizmlarini ochib beruvchi muhim ilmiy yo‘nalishlardan biri hisoblanadi. Ushbu yo‘na­
lishda olib borilgan tadqiqotlar motivatsiyaning ko‘p komponentli, dinamik va ijtimoiy jihatdan shartlangan tizim 
ekanligini ko‘rsatadi. 

S.A. Kuznetsov tadqiqotlari motivatsiyaning tarixiy va ijtimoiy ildizlarini ochib beradi. Muallif individual 
sportchilar shaxsiy rivojlanish va ichki qoniqish motivlariga ko‘proq ega ekanligini, jamoaviy sportchilarda esa 
jamoaviy natijaga yo‘naltirilganlik ustunligini aniqlagan. Shuningdek, ijtimoiy ma’qullash motivatsiyasi va kollek­
tivizm o‘rtasida salbiy bog‘liqlik mavjudligi aniqlangan.[1]

V.B. Antipin tomonidan olib borilgan tadqiqotlar sportchilarning ehtiyojlari va motivatsiyasi o‘rtasidagi 
bog‘liqlikni ochib beradi. Tadqiqot natijalariga ko‘ra, sportchilarda ehtiyojlarning qondirilishi darajasi oshgani 
sari motivatsiya darajasi ham ortadi. Ayniqsa, yuqori malakali sportchilarda ehtiyojlarning ko‘proq qondirilganligi 
kuzatiladi.[2]

Ayed Hafedh tadqiqotlari sportchilarda motivatsiyani shakllantirishning samarali psixologik-pedagogik 
usullarini aniqlashga qaratilgan. Ayniqsa, 16–17 yoshli futbolchilar bilan olib borilgan eksperimental ishlar nati­
jasida psixologik-pedagogik konsultatsiya metodining yuqori samaradorligi aniqlangan. Ushbu metod ichki va 
tashqi motivatsion omillarni kompleks tarzda uyg‘unlashtirib, sportchilarda muvaffaqiyatga intilish darajasini 
oshiradi va muvaffaqiyatsizlikdan qo‘rqishni kamaytiradi.[3]

O.A. Svilina tomonidan olib borilgan tadqiqotlar sportchilarning motivatsiyasi yosh va sport tajribasiga 
qarab dinamik tarzda o‘zgarishini ko‘rsatadi. Muallif motivatsiyani uch asosiy komponent – ego-orientatsiya, 
vazifa-orientatsiya va moddiy motivatsiya asosida tahlil qiladi. Tadqiqot natijalariga ko‘ra, yosh sportchilarda 
ichki motivatsiya va vazifa-orientatsiya ustun bo‘lsa, o‘rta yosh davrida ego-orientatsiya kuchayadi, profes­
sional bosqichda esa moddiy motivatsiya yetakchi o‘rin egallaydi. Ushbu natijalar motivatsiyaning rivojlanish 
bosqichlariga ega ekanligini tasdiqlaydi.[4]

M.A. Kuzmin sport motivatsiyasini sport turiga qarab differensial yondashuv asosida o‘rganib, turli sport 
turlarida motivatsion tuzilma farqlanishini aniqlagan. Xususan, yakkakurash sportchilarida o‘zini rivojlantirish va 
maqsadga yo‘naltirilganlik motivlari ustun bo‘lsa, jamoaviy sportchilarda muloqot va ijtimoiy motivlar kuchliroq 
namoyon bo‘ladi. Bu esa sport turining motivatsion tizimga bevosita ta’sir ko‘rsatishini tasdiqlaydi.[5]

 Shumilin A.P. tadqiqotlarida sportchilarning malaka darajasi, musobaqa sharoiti va motivatsiya tuzilmasi 
o‘rtasidagi bog‘liqlik aniqlangan. Yuqori malakali sportchilarda motivatsiya komponentlari va natijadorlik o‘rta­
sida kuchli ijobiy aloqadorlik mavjudligi isbotlangan.[6]

Kargapolsev A.V. tadqiqotlari sportchilarning emotsional holati, xususan, xavotir darajasining sport nati­
jalariga ta’sirini o‘rganishga qaratilgan. Natijalarga ko‘ra, yuqori xavotir sport natijalarini pasaytiradi, past xavotir 
esa yuqori natijadorlik bilan bog‘liq.[7]

Ganolin A.S. ekstremal sportchilarda motivatsiyaning gender xususiyatlarini matematik modellashtirish 
asosida o‘rgangan. Tadqiqot natijalari ayollar va erkaklarda motivatsiya tuzilmasi sezilarli darajada farqlani­
shini ko‘rsatadi. Ayollarda ichki motivlar ustun bo‘lsa, erkaklarda tashqi va ijtimoiy motivlar kuchliroq namoyon 
bo‘ladi. Shuningdek, gender stereotiplari sportchilarning motivatsiyasi va o‘z-o‘zini baholashiga sezilarli ta’sir 
ko‘rsatishi aniqlangan. Bu esa sport motivatsiyasini o‘rganishda gender omilini hisobga olish zarurligini ko‘rsa­
tadi.[8]

Ukolov A.V. tomonidan ishlab chiqilgan metodika sport motivatsiyasini shakllantirishda kompleks yonda­
shuv zarurligini asoslaydi. Ushbu metodika bosqichma-bosqich tashkil etilgan bo‘lib, sportchilarda motivatsiya 
darajasini sezilarli darajada oshirish imkonini beradi.[9]

O.E. Hayitovning ilmiy qarashlarida motivatsiya shaxsning ichki faoliyat boshqaruv tizimi sifatida talqin 
etilib, unda qiziqish, mayl, ustanovka va emotsional holatlar yetakchi komponentlar sifatida ko‘riladi. Muallifning 
fikricha, aynan ushbu psixologik omillar shaxsning hayot strategiyasini belgilaydi va faoliyat samaradorligini 
ta’minlaydi. Bu yondashuv sport faoliyatiga tatbiq etilganda, sportchining motivatsiyasi uning sportdagi muvaf­
faqiyatini oldindan belgilovchi ichki determinant sifatida namoyon bo‘ladi.[10]

J.M. Ishtayev tomonidan olib borilgan tadqiqotlar sportchilarning motivatsion holatini o‘lchash va baholash 
metodologiyasini rivojlantirishga qaratilgan. Muallif V.F. Sopovning motivatsion holat shkalasi asosida sport­
chilarning individual psixologik xususiyatlarini aniqlash va shu asosda mashg‘ulot yuklamalarini optimallash­
tirish mumkinligini ilmiy asoslab beradi. Ushbu yondashuv sportchilarning psixologik tayyorgarligini individual­
lashtirishga xizmat qilishi bilan ahamiyatlidir.[11]

Sport motivatsiyasining ijtimoiy omillar bilan bog‘liqligi Usmanova A.A. tadqiqotlarida chuqur yoritilgan. 
Muallif sportchi va trener o‘rtasidagi munosabatlar sifatini motivatsiyaning asosiy determinantlaridan biri sifa­
tida ko‘rsatadi. Trenerning empatik yondashuvi, kommunikativ madaniyati va psixologik qo‘llab-quvvatlashi 
sportchining ichki motivatsiyasini kuchaytiradi. Bu yondashuv zamonaviy psixologiyada keng e’tirof etilgan 
o‘z-o‘zini belgilash nazariyasi (Self-Determination Theory) bilan hamohang bo‘lib, unda motivatsiya shaxsning 
avtonomiya, kompetentlik va ijtimoiy bog‘liqlik ehtiyojlari qondirilishi bilan izohlanadi.[12]

TADQIQOT METODOLOGIYASI
Mazkur maqola nazariy yo‘nalishda bo‘lib, unda quyidagi metodlardan foydalanildi:

•	 ilmiy adabiyotlarni tahlil qilish 
•	 qiyosiy tahlil 
•	 umumlashtirish 
•	 tizimli yondashuv

Tadqiqot metodologiyasi faoliyat yondashuvi va shaxsga yo‘naltirilgan yondashuv tamoyillariga asoslandi. 
Motivatsiya sport faoliyatining ajralmas qismi sifatida, shaxs va faoliyat birligi nuqtai nazaridan ko‘rib chiqildi.

Shuningdek, turli mualliflar tomonidan qo‘llanilgan psixodiagnostik metodikalar (motivatsion shkalalar, 
o‘z-o‘zini baholash testlari) natijalari ikkilamchi tahlil qilindi.

TAHLIL VA NATIJALAR
Tahlillar shuni ko‘rsatdiki, sport motivatsiyasi ko‘p komponentli va dinamik tizim hisoblanadi. U quyidagi 

asosiy omillar bilan belgilanadi:

1.	 Sport turiga bog‘liqlik

1.	 Yakkakurash sportchilarda ichki motivatsiya, o‘zini rivojlantirish ustun 

2.	 Jamoaviy sportchilarda ijtimoiy va kommunikativ motivlar kuchli 

2.	 Yosh xususiyatlari

1.	 Yosh sportchilarda ichki motivatsiya ustun 

2.	 Katta yoshda tashqi va moddiy motivlar kuchayadi 

3.	 Trener omili

1.	 Qo‘llab-quvvatlovchi muhit motivatsiyani oshiradi 

2.	 Salbiy munosabat motivatsiyani pasaytiradi 

4.	 Emotsional holat

1.	 Past xavotir yuqori natijadorlik 

2.	 Yuqori xavotir muvaffaqiyatning pasayishi 

5.	 Gender xususiyatlari

1.	 Ayollarda ichki motivatsiya, erkaklarda esa tashqi motivatsiya ustun

2.	 Shuningdek, motivatsiya va sport natijalari o‘rtasida ijobiy bog‘liqlik mavjudligi aniqlangan.

XULOSA VA TAKLIFLAR
Tadqiqot natijalari sport motivatsiyasi murakkab ijtimoiy-psixologik tizim ekanligini ko‘rsatdi. Jamoaviy 

va yakkakurash sportchilar motivatsiyasi o‘rtasida sezilarli farqlar mavjud bo‘lib, ular sport faoliyatini tashkil 
etishda hisobga olinishi zarur.

Xulosa:

Motivatsiya sport natijalarining asosiy omilidir, sport turi motivatsiya tuzilmasini belgilaydi, trener-sportchi 
munosabatlari hal qiluvchi ahamiyatga ega 

Takliflar:

1.	 Sportchilarga individual psixologik yondashuvni joriy etish 

2.	 Trenerlar uchun psixologik tayyorgarlik dasturlarini ishlab chiqish 

3.	 Motivatsiyani oshirishga qaratilgan treninglarni keng qo‘llash 

4.	 Sportchilarning yosh va jins xususiyatlarini hisobga olish 

5.	 Sport muassasalarida psixologik xizmatni kuchaytirish 

Foydalanilgan adabiyotlar ro‘yxati:
1.	 С.А. Кузнецов. Особенности мотивации спортсменов командных и индивидуальных видов спорта Социальная 

психология и общество. № 4/2013 
2.	 Антипин Виталий Борисович.Формирование спортивной мотивации у боксеров на этапе начальной спортивной 

специализации посредством удовлетворения их потребностей. кандидат педагогических наук. .2007 https://
www.dissercat.com/content/formirovanie-sportivnoi-motivatsii-u-bokserov-na-etape-nachalnoi-sportivnoi-spetsial­
izatsii-

3.	 Айед Хафедх. Психолого-педагогические методы формирования мотивации достижений у тунисских 
футболистов 16 – 17 лет .2017 https://www.dissercat.com/content/psikhologo-pedagogicheskie-metody-formirovani­
ya-motivatsii-dostizhenii-u-tunisskikh-futbolis.

4.	 Свилина Ольга Алексеевна. Динамика мотивации достижения спортсменов индивидуальных видов спорта. 
2022 https://www.dissercat.com/content/dinamika-motivatsii-dostizheniya-sportsmenov-individualnykh-vidov-sporta

5.	 Максим Александрович Кузьмин. Мотивация спортивной деятельности в различных видах спорта. Научно-
теоретический журнал “Ученые записки”, № 2 (84) – 2012 год. 

6.	 Шумилин Александр Петрович Формирование мотивации результативности соревновательной деятельности 
юных дзюдоистов. кандидат педагогических наук. 2003. https://www.dissercat.com/content/formirovanie-motivat­
sii-rezultativnosti-sorevnovatelnoi-deyatelnosti-yunykh-dzyudoistov.

7.	 Каргапольцев Алексей Васильевич. Обеспечение готовности единоборцев к соревнованиям с учетом уровня 
их тревожности. 2018. https://www.dissercat.com/content/obespechenie-gotovnosti-edinobortsev-k-sorevnovani­
yam-s-uchetom-urovnya-ikh-trevozhnosti

8.	 Ганоль Андрей Сергеевич. Гендерные особенности и структура мотивации выбора экстремальных видов 
спорта. 2011. https://www.dissercat.com/content/gendernye-osobennosti-i-struktura-motivatsii-vybora-ekstremal­
nykh-vidov-sporta.

9.	 Уколов Алексей Валерьевич. Интегративная методика формирования мотивации занятия спортом учащихся 
младших классов в процессе физического воспитания в школе.

10.	 O.E.Hayitov. Sport faoliyati psixologiyasi. Darslik. ”Umid design” T-2021 
11.	 J.M. Ishtayev Sportchilarning motivatsion holati darajasini o’lchash usuli. O’zDJTSU Ilmiy axborotnomasi. 80-83-betlar.
12.	 Usmanova A.A. Sport psixologiyasi. O’quv – uslubiy qo’llanma. T- 2023.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.03

13.00.05

13.00.08

07.00.00

19.00.00

01.00.00

10.00.00

11.00.00

